
PAASISSUTISSIISSUT NAKORSAATIT PUUANNUT ILANNGUSSAQ 

  Nicorette ® invisi mattutissat,  10 mg/nal. ak. 16 sunniusimasartut 

  Nicorette ®  invisi mattutissat, 15 mg/nal. ak. 16 sunniusimasartut 

   Nicorette ® invisi mattutissat,   25 mg/nal. ak. 16 sunniusimasartut 

 

Nikotin 

 

 

Paasissutissiissut una pingaarutilinnik imalik peqqissaartumik atuaruk. 

Nicorette mattutissaq tamatigut ilanngussami matumani nassuiaatigineqarnera imal. nakorsap, 

nakorsaatilerisup peqqinnissakkulluunniit sullissisup allap malittareqqusaa naapertoqqissaarlugu 

atortaruk.  

 Paasissutissiissut kingorna atorfissaqartilersinnaagakku toqqussavat. 

 Allanik apeqqutissaqaruit nakorsaatilerisumut apeqqutilliigit. 

 Matumani taaneqanngikkaluamik aamma kingunerluuteqalissagaluaruit nakorsamut, 

nakorsaatilerisumut peqqinnissakkulluunniit sullissisumut allamut attaveqarit. 

 Iluaqutaanngippat ajornerulersitsippalluunniit nakorsamut attaveqarit. 

 

Paasissutissap imai: 

1. Sunniutaat atorneqarfissaallu 

2. Atulersinnagit ilisimasassat 

3. Atorneqarnissaat 

4. Kingunerluutit 

5. Sumiitinnissaat 

6. Poortat imartussusaat paasissutissallu allat 

 

Paasissutissiissutit nutarterneqartuarput. Nicorette Invisi mattutissat pillugit paasissutissiissut 

kingulleq nittartakkami www.indlaegsseddel.dk. takusinnaavat.  

 

 

1.SUNNIUTAAT ATORNEQARFISSAALLU 

Nicorette pujortarunnaarnermi nikotin-igulernissavit pujortarusulernissavillu akiorniarnissaanut 

iluaqutaavoq. Nicorette nikotin-imik pisariaqartitsininnut pinngitsuuisinnaajunnaarnerullu 

kingunerluutitaanut sunniuteqarpoq. Nikotin tupamit pissarsiarisartakkat Nicorettimit pissarsiarissavat. 

Mattutip nikotinitaata amermiit timimut isaaneragut tupagunneq annikillisarpoq.  

Nicorette atorsinnaavat 

 Tupatorunnaarniaruit 

 Tupatorunnaarallarniaruit 

 

Ajornerulissaguit pitsaanerulinngikkuilluunniit nakorsaq attavigiuk. Nakorsap allamut iluaqutissatut 

innersuuppagu tamatigut nakorsap innersuussutaa maleruassavat. 

 

2.NICORETTE INVISIT ATULERSINNAGIT ILISIMASASSAT 

 

 

Nicorettit mattutissat atussanngilatit: 

 Nicorette Invisi akuisaluunniit ( imm 6-imi taaneqartut) arlaat saperukku 

 

Mianersoqqussutit: 

Nicorette-Invisi-nik mattutissanik atuilersinnak nakorsaq, nakorsaatilerisoq peqqinnissakkulluunniit 

sullissisoq alla attavigiuk. 

http://www.indlaegsseddel.dk/


Nakorsaq oqaluuteqqaaruk: 

 Qanittukkut uummalliuuteqarsimaguit, sakissat anniarisarukku anniarisatillu taakku 

ingatsinnerusimappata, uummatit akuttoqatigiinngitsumik tillertarpat, aap taqqanut naqitsinera 

qaffasippallaartoq nakorsaruminaappat qanittukkulluunniit qaratsakkut aanaartoorsimaguit 

milittoorsimaguilluunniit. Taamaattoqartillugu nakorsaatitornak siunnersortinnikkut 

pujortarunnaassaatit. Tamanna iluatsinngikkukku nakorsaq oqaluutissavat.  

 Aap taqqanut naqitsinera qaffaserujussuarpat, sakissat anniarisarukku, uummalluttuuguilluunniit. 

 Qaratsavit taqai qerattarsimappata, aanaartoorsimaguit, milittoorsimaguilluunniit. 

 Uummatinnut ungasissumi taqqannik milittoorsimaguit. 

 Qanittukkut uummativit taqaai taarsertissimagukkit-, neruttorsartissimagukkit allamilluuniit 

uummatikkut suliaritissimaguit. 

 Sukkortuuguit. Tupatorunnaarniarninnut atatillugu Insulin-imik  iisartakkanilluunniit atuinerit 

annikillisittariaqarsinnaavat. Aappit akuata sukkup annertussusaata nikerarpallaarneragut 

inuunilulersinnaaneq pinngitsoorniarlugu, aappit sukkoqarnerata misilittarnissaa eqqaamassavat. 

 Toqqusaani qinersip aammut aniatitaata hormon-ip annertuallaarnera pissutigalugu timip sulinerata 

sukkavallaarnera nakorsarneqanngitsoq. 

 Tartup uiguata patiani tinusumik naasoqarsimanera (fæokromocytom) 

 Tingulluuteqaruit 

 Peruluutigisannik tartuluuteqaruit 

 Aqajaqqukkut tamatumalu inalukkanut ikaarsaarfiagut ikeqaruit. 

 Amerluuteqaruit (eksem) ammikkulluunniit aseruuttoorneqaruit. Mattuserfippit nalaagut 

peruluutaasumik imal. ataavartumik amerleruit (ass. ammit aappillingaatsiarpat, ungillerpat, 

aniorneqalerpat pullalerpalluunniit), imal. annertuumik amerleruit (ass.sapigaqarnikkut qattusuunik 

aniorninikkuit imal. allanik aniorninikkuit) nakorsaat atorunnaartariaqassavat. 

 

Maluginiagassatit: 

 Nikotin inersimasup pujortartarup sapinngisaa meeqqanut mikisunut toqussutaasinnaavoq. 

Taamaammat mattutissat nikotinitallit meeqqat inorsillugit inaalissavatit atoriikkatillu meeqqanit 

tiguneqarsinnaajunnaarlugit igissavatit.  

 Nicorette mattutissat amerlertitsisinnaapput sapigaqalersitsisinnaallutillu. 

 Mattusereeraangavit assatit imermut asattakkit 

 Qaqorsaaseqinak – qaqorsaatip nikotin timimut isaasussaq annertusitissinnaavaa  

 Isitit qinngallu attornaveersaakkit 

 Nicorette mattutissiat sakkortuumik amerluutigisimagukkit nikotininik akullit allat aamma tupat 

sapersimassavatit. 

 Nicorette-mik atuinerit inassuteqaataasumit sivisunerusariaqarsinnaavoq. Sivisuumik Nicorette-

torneq pujortaqqilernerminngaanniit ulorianannginneruvoq. Nicorette-p akua tassatuaavoq nikotin.  

 

Meeqqat inuusuttuaqqallu 

Meeqqat 15-it inorlugit ukiullit Nicorette mattutissianik atuisariaqanngillat. 

Nikotin-ip inersimasup sapinngisaata meeqqanit mikisunit  toqussutaasinnaanera maluginiagassaavoq.  

           

Nakorsaatitukkat allat  

Nakorsaatinik allanik atuiguit qanittukkulluunniit atuisimaguit -, nammineq pisiarisinnaasannik-, nunami 

allami pisianik-, nunap pissarititaanik nakorsaasianik-, vitamin-inik sakkortuunik-, mineralinik nerisanullu 

tapiliuttakkanik -  tamatigut nakorsamut nakorsaatilerisumulluunniit oqaatigisakkit.    

 

Nakorsaq oqaloqatigeqqaassavat nappaatinut makkununnga nakorsaatitoruit : 

 Astmamut, tupatornikkut anigugassaanngitsumik pualluuteqalersimanermut/KOL (ass. theophyllin) 

 Tarnikkut nappaatinut skitzofrenimut allamulluunniit (ass. clozapin; olanzapin)  

 Sajuttunngornermut/parkinsonisme, nissut qilusooqqajaasarnerannut(ass. ropinirol)   



 Uummatip akuttoqatigiinngitsumik tillerneranut (ass. flecainid) 

 Nikallunganermut (ass. imipramin, clomipramin, fluvoxamin) 

Nakorsaatip sakkortussusaata allanngortittariaqarsinnaanera pissutigalugu nakorsaq 

oqaloqatigeqqaassavat.  

 

Naartuneq milutitsineq meerartaarsinnaanerlu  

Naartuguit milutitsiguilluunniit, naartusoriguit naartuniarlutiluunniit pilersaaruit nakorsaat atulersinnagu 

nakorsaq nakorsaatilerisorluunniit siunersioqqaassavat. Tupa naartorisannut/ inoorlaamut 

ulorianaateqarmat naartulersimaguit pujortarunnaassaatit 

 

Naartunermi   

Naartuguit nakorsaq isumaqatigiissuteqarfigeqqaarlugu aatsaat Nicorette atorsinnaavat. Tupatortuullutit 

naartuleruit nalinginnaasumik atortulersornak pujortarunnaassaatit. Nicorette assigisaaluunniit atornagit  

pujortarunnaarsinnaanngikkuit pujortaannarnermiit Nicorette-mik assigisaanilluunniit atuineq 

ulorianannginneruvoq.  

 

Milutsitsinermi  

Milutsitsinermi Nicorette iviangit immuanut akuliuttarmat atussangilat. Nakorsaq oqaluutissavat.  

 

Angallannermi suliffimmilu isumannaallisaaneq 

Nicorette angallattunut akuunermut suliffimmilu isumannaatsumik sulinissamut sunniuteqanngilaq.   

 

3.  ATORNEQARNISSAAT 

Pujortarunnaarniarneq ajornannginnerussappat Nicorette-nik atuinissat pillugu siunnersorneqarnissat 

noqqaassutigissavat.  Nicorette mattutissat nakorsap nakorsaatilerisulluunniit innersuussutaa 

maleqqissaarlugu atussavatit. Nalorniguit nakorsaq nakorsaatilerisorluunniit aperiuk. 

 

Nicorette mattutissat atulersinnagit pujortarunnaareersimassaatit. Nicorette mattutissat ulluunerani 

atugassaapput ullormullu pujortartakkavit nikotinitaa timimut isaatittarpaa. 

 

Nikotin mattutissap nipinnganerani timimut isaarusaartarpoq nikotinilu aammut akuliuttarluni. Nal. ak. 16-

it ingerlaneranni mattutissaq sorleq atornerit apeqqutaalluni  10, 15 imal. 25 mg nikotin timimut isaasarpoq. 

 

Nicorette mattutissiaq amminnut meqqoqanngitsumut, kimillanneqanngitsumut panerlunilu eqqiluitsumut 

(ass. siffissannut assaqqunnulluunniit nipitiguk nalunaaquttallu ak. 16-it missaasa qaangiunneranni 

peerlugu. Ullaakkut makinnermi mattusertarnissaq innalernermilu mattutaartarnissaq innersuussutaavoq.  

Mattuserfiit nikisittakkit ass. talerpik saamillu nikittaallugit. 

 

Nicorette Invisi mattutissat kisiisa- imal. Nicorette 2 mg tamuasassanik, Nicorette Microtab 2 mg oqqap 

ataani aatsitassanik, Nicorette Cooldrops 2 mg milluagassanik, Nicorette QuickMist qarnup iluanut 

seqqattaammik imal. Nicorette najuussassamik akullugit atorsinnaavatit. 

 

Qanoq annertutigisumik atuinissannut nikotinimik pinngitsuuisinnaajunnaarnerpit qanoq sakkortutiginera 

apeqqutaassaaq. Qanoq sivisutigisumik atuinissaq inummiit inummut assigiinngilaq.  

 

Nalinginnaasumik Nicorette qaammatit arfinillit sinnernagit atugassaavoq. Tupatuleqqinnginnissat 

anguniarlugu sivisunerusumik atuisariaqarsinnaavutit. Ukioq ataaseq sinnerlugu atuinissaq 

innersuussutaanngilaq. Nakorsaq oqaluuguk.   

 

Nicorette-nik mattutissanik atuinissamut ilitsersuut: 

1. Puuat meeqqanit ammarneqarsinnaanngitsoq qioruk. Mattutissiap sunniulluarnissaa anguniarlugu 

atornialerukku aatsaat puua ammaruk. 



2. Mattutissap qaani illersuutaata affaa peeruk mattullu amminnut nipitiguk. Tamatuma kingorna 

illerssuutaata affaa peeruk mattutissiallu sinnera amminnut nipitillugu. Nipittartortaa 

attussanngilat. 

3. Mattut sekundit qulit missaat naqisimajuk. 

4. Isitit nikotiniterumanagit assatit imermik asakkit. 

5. Nal. ak. 16-it missaasa qaangiunneranni – innartinnak mattutaarit. 

6. Mattutikut mattuserfik ilorlinngorlugu peqillugit meeqqanut pallitassaajunnaarlugit igikkit. 

7. Aqaguani ullaakkut nutaamik mattuserit. 

 

 

Annertussusiliisarneq  nalinginnaasoq: 

Inersimasunut:  

Mattutissaannarnik atuinermi: 

Nicorette-torneq aallartitsinnagu pujortarunnaareersimassaatit. 

Cigarettit 20-it sinnerlugit ullormut pujortartarukkit ima aallartinnissat innersuussutaavoq: 

Nicorette mattutissaq ataaseq 25 mg/ullormut nal.  ak. 16-it sap. ak. arfineq pingasuni, 

tamatuma kingorna  

Nicorette mattutissaq ataaseq 15 mg/ullormut nal. ak. 16-it  sap. ak. marlunni kiisalu  

Nicorette mattutissaq ataaseq 10 mg/ullormut nal. ak. 16-it  sap. ak. marlunni. 

 

Ullormut cigarettit 20-it inorlugit pujortartarukkit ima aallartinnissat  

innersuussutaavoq: 

Nicorette mattutissaq ataaseq 15 mg/ullormut nal. ak. 16-it sap. ak. arfineq pinagsuni 

tamatumalu kingorna  

Nicorette mattutissaq ataaseq 10 mg/ullormut nal. ak. qulit sap. ak. sisamani. 

 

Skema nakorsarnerup sivisussusaanut takussutissiaq  

 

Nikotinimik annertuumk pisriaqartitsinermi 

(Ullormut 20-it sinnerlugit pujortartaraanni) 

 

Nikotinimik annikitsumik pisariaqartitsinermi 

(Ullormut 20-it inorlugit pujortartaraanni) 

Mattutissaq Sivisussusissaa Mattutissaq Sivisussusissaa 

25 mg/nal.ak.16  Sap. ak. siulliit arfineq pingasut 

arfineq pingasut 

  

15 mg/nal.ak.16 Sap.ak.tullii marluk  15 mg/nal.ak.16 Sap. ak. siulliit arfineq pingasut 

arfineq pingasut 10 mg/nal.ak.16 Sap.ak. kingulliit marluk 

marluk 

10 mg/nal.ak.16 Sap.ak. tullii sisamat 

 

Mattutissanik Nicorette 2 mg tamuasarissanik, Nicorettinik Microtab 2 mg oqqap ataani 

aatsitassanik, Nicorettinik Cooldrops 2 mg milluagassanik, Nicorettinik QuickMist qarnup 

iluanut seqqatassamik imal. Nicorettimik najuussassamik akullugit atuineq 

Nicorette Invisi mattutissat kisiisa atorlugit tupatorunnaarsinnaanngikkuit Nicorettinik 

tamusarissanik 2 mg-inik-, Nicorette Microtab 2 mg oqqap ataani aatsitassanik-, Nicorette 

Cooldrops 2 mg milluagassanik-, Nicorette QuickMist qarnup iluanut seqqatassamik imal. 

Nicorette najuussassamik, Nicorette Invisi mattutissianit sunniutilertornerusartut arlaannik 

akusinnaavatit. Taamaaliorneq pilertornerusumik tupatorunnaarnissamut iluaqutaasinnaavoq. 

Akuleriissitsinialersinnak Nicorette tamuasarissat, Nicorette Microtab 2 mg oqqap ataani aatsitassat, 
Nicorette Cooldrops 2 mg milluagassat, Nicorette QuickMist qarnup iluanut seqqatassaq imal. Nicorette 
najuussassaq pillugit paasissutissiissutit puuinut ikisat atuaqqaakkit. 

Aallarniutitut atuineq  

Sap.ak.siulliit arfineq pingasut ima atuissaatit: 

 Nicorette mattutissaq ataaseq 25 mg/ullormut nal.ak.16-it. 

 Nicorette tamuasassaq / Nicorette Microtab / Nicorette Cooldrops 2 mg pisariaqartitsineq 



naapertorlugu, nalinginnaasumik ullormut 5-6 imal. Nicorette QuickMist qarnup iluanut 

seqqatassaq seqqannerit 1-2 nal. ak. affaata nalunaaquttalluunniit akunnera ataaseq 

qaangiukkaangat imal.pisariaqartitsineq naapertorlugu ullormut Nicorette najuussassat 10 mg-imut 

annertussusileriikkat sisamat imal. tallimat. 

 Nicorette tamuasassat/Microtab oqqap ataani aatitassat ullormut annerpaamik 24-it atorsinnaavatit, 

milluagassat annerpaamik 15-it, qarnup iluanut seqqataammik seqqannerit annerpaamik 32-it imal. 

Nicorette najuussassat 10 mg-ikkaartut annerpaamik aqqaneq marluk.  

Ikiliartuaartitsineq 

Sap. ak. arfineq pingasuni atuereernerup kingorna ikiliartuaartitsinissannut marlunnik periarfissaqarputit: 

 

Siulleq 

1. Nicorette mattutissat annikinnerusumik sakkortussusillit atorsinnaavatit. 

 Nicorette Invisi 15 mg/nal. ak. 16-it mattutissat sap. ak. marlunni atoqqaassavatit. Nicorette 2 mg 

tamuasassat, Nicorette Microtab 2 mg oqqap ataani aatsitassat, Nicorette Cooldrops 2 mg 

milluagassat, Nicorette QuickMist qarnup iluanut seqqataatissaq imal. Nicorette najuussugassat 

annertussusileriikkat pisariaqartitsinerit naapertorlugu sap. ak. siulliit arfineq pingasut pisarnittut 

ingerlatiinnakkit. 

 Tamatuma kingorna Nicorette Invisi 10 mg/nal. ak. 16-it mattutissaq sap.ak. marlunni. Nicorette 2 

mg tamuasassat, Nicorette Microtab 2 mg oqqap ataani aatsitassat, Nicorette Cooldrops 2 mg 

milluagassat, Nicorette QuickMist qarnup iluanut seqqatassaq imal. Nicorette najuussugassat 

annertussusileriikkat pisariaqartitsinerit naapertorlugu sap. ak. siulliit arfineq pingasut pisarnittut 

ingerlatiinnakkit. 

 Naggataagut Nicorette Invisi mattutissat unitsissavatit Nicorette 2 mg tamuasassat, Nicorette 

Microtab 2 mg oqqap ataani aatsitassat, Nicorette Cooldrops 2 mg milluagassat, Nicorette 

QuickMist qarnup iluanut seqqatassaq imal. Nicorette najuussugassat annertussusileriikkat 

ikilillugit/annikillillugit.  

Imal.  

2.          Nicorette Invisi mattutissat unitsissavatit qaammatillu aqqaneq marluk ingerlanerini imal. 
atorfissaarunnissaasa tungaanut Nicorette 2 mg tamuasassat, Nicorette Microtab 2 mg oqqap ataani 
aatsitassat, Nicorette Cooldrops 2 mg milluagassat, Nicorette QuickMist qarnup iluanut seqqatassaq imal. 
Nicorette najuussugassat annertussusileriikkat ikiliartortissavatit.  

 

Tamuasassanik/ milluagassanik/oqqap ataani aatsitassanik 2 mg, oqqamut 

seqqattaammik imal. najuussugassamik akullugit mattutissanik atuinerup 

tabelinngorlugu takutinneqarnera. 

Sivisussusaa Mattutissat Tamuasarissat 2 mg Najuussugassat 10 mg Oqqamut seqqataat 15 mg 

Sap.ak siulliit 8 Mattutiss. 1 

25mg/nal.ak.16 

Pisariaqartitsinermi ull. 5-6  Pisariaqartitsinermi ull. 4-5 Pisariaqartitsinermi nal. ak. 

affaa nalunaaquttalluunniit 

akunnera qaangiukkaangat 

seqqanneq ataaseq marluluunniit  

Pujortarunnaarniarneq - periarfissaq siulleq 

 

Sap.ak.2 tulliuttut Mattut 15 mg/ullormut 

nal.ak.16 

Pisariaqartitsineq naapertorlugu 

nangikkit 

Pisariaqartitsineq naapertorlugu 

nangikkit 

Pisariaqartitsineq naapertorlugu 

nangikkit 

Sap.ak.2 tulliuttut Mattut 10mg ullormut 

nal.ak.16 

Pisariaqartitsineq naapertorlugu 

nangikkit 

Pisariaqartitsineq naapertorlugu 

nangikkit 

Pisariaqartitsineq naapertorlugu 

nangikkit 

Qaammatit 12 

ingerlanerini 

 Ikiliartortinneqarnerat Annikilliartortinneqarnerat Annikilliartortinneqarnerat 

Pujortarunnaarniarneq -periarfissat aappaat  

Qaammatit 12  Suli ikiliartortinneqarnerat Suli annikilliartortinneqarnerat Suli annikilliartortinneqarnerat 



ingerlanerini 

 

Utoqqaat:    

Utoqqarni nakorsaatip annertussusaa allanngortittariaqanngilaq. Nakorsap inassuteqaataa maliguk.   

 

Meeqqat inuusuttuaqqallu: 

Meeqqat 15-it inorlugit ukiullit Nicorette-tussanngillat. 

Nikotinip inersimasumit tupatortumit saperneqanngitsup meeqqanit mikisunit toqqutigineqarsinnaanera 

maluginiaruk.  

 

Tartut tinguullu sulilluarunnaarsimaneranni:   

Nakorsap innersuussutaa malillugu atuineq annikillisittariaqarpoq. 

 
Nicorette Invisi mattutissat ingasaassimagukkit  

Nicorette Invisi mattutissanik paasissutissiissummi matumani allassimasunit imal. nakorsap 

innersuussutaanit amerlanerunik atuisimaguit inuummarlioruillu nakorsaq, ajoqusersimasunut 

nakorsiartarfik imal. nakorsaatilerisoq attavigiuk. Puua nassaruk. 

Nikotin ingasaassimagukku tupatorunnaarniutinik aamma /imal. tupatorninnik, ingasaassisimanermut 

ersiuteqalersinnaavutit. Merianngulersinnaavutit, nuakoornerulersinnaavutit, naarlulersinnaavutit, 

timmilersinnaavutit, kiakkerujussuarsinnaavutit, niaqorlulersinnaavutit, uissanngulersinnaavutit, 

tusaaniarnerit akornuteqalersinnaavoq nukillaangalersinnaallutillu. 

Nikotin-imik ingasaassisimanermut ersiuteqaleruit nikotinitalinnik atuinerit unitsikallassavat tamatumalu 

kingorna mattutissat atortakkavit ikilinerisigut imal. mattutissanik annikinnerusumik nikotinitalinnik 

atuilernikkut atuinerit annikillisillugu.  

Annertuallaamik atuiguit ilisimajunnaarnermik, sakkukitsumik akuttoqatigiinngitsunillu tilleqalernermik, 

akulikkitsuararsuanik tilleqaleruit, uummatip tillernerta akornuteqalerneranik, anernikilliornermik, aap 

taqqatigut ingerlaarnerata ajalusoorneranik noqarnermillu kinguneqartumik aap taqqanut naqitsinera 

apparsinnaavoq. Nakorsaq, ajoqusersimasunut nakorsiartarfik arlaat attavigiuk imal. pisariaqarpat 

ambulancimut sianerit. 

Nikotin-ip inersimasup tupatortup sapinngisaata meeqqani mikisuni toqussutaasinnaanera maluginiaruk. 

 

Nicorette Invisi puigorsimagukku  

Nicorette-tornissat puigorsimagukku tullianik pujortaguleruit nicorette-tussaatit. Puigukkat ilanngullugu 

marloriaammik Nicorette-tussanngilatit. 

 

Nicorette-torneq taamaatikkukku    

Nicorette-tornerit taamaatitsinnagu atuinerit annikillisikkiartuaaqqaassavat. Taamaasiunngikkuit 

tupatoqqikkusulernissat annertunerussaaq.  

 

Nalornissuteqaruit nakorsaq nakorsaatilerisorluunniit aperiuk.   

 

4. KINGUNERLUUTIT 

Nicorette nakorsaatitut allatulli kingunerluuteqarpoq inuilli tamarmik kingunerluuteqartitsisanngillat. 

Kingunerluutit qanoq annertutigisumik atuininnik aallaaveqarput tupatornermilu kingunerluutit assigalugit.  

Nicorette mattutissaq amerlersitsisinnaavoq. Sap. ak. siullerni nakorsaatitornermi -atuisut 

quliugaangata marluk tamatuminnga kingunerluuteqartarput. 

 

 

 

 



Kingunerluutit perulunnartut: 
Qaqutigoorluinnartut: inuit nakorsartittut 10.000-iuppata ataatsip inortunit misigineqarsinnaasartut: 

Tillerit akulikillerujussuarnerat akuttoqatigiigunnaarnerallu. Nakorsaq ajoqusersimasunulluunniit 

nakorsiartarfik attaveqarfigigasuaruk. Pisariaqarpat ambulancimut sianerit. 

 

Kingunerluutit ulorianaateqanngitsut: 

Nalinginnaanerpaat (nakorsartittut quliuppata ataatsimit amerlanerusunit misigineqarsinnaasartut): 

ungillerineq. 

Nalinginnaasut (inuit nakorsartittut 100-uuppata ataatsip qulillu akornanniittunit misigineqarsinnaasartut: 
 Ammip aappillernera, pullalerneq. 
 Uissannguneq, niaqorlunneq 
 Aqajaqqukkut-inalukkatigullu ippiorneq, iggissap qasillernera, meriannguneq, meriarneq. 
 Sinissaaleqineq 

 
Nalinginnaanngitsut (nakorsartittut 1000-iuppata ataatsip qulillu akornanniittunit 

misigineqarsinnaasartut): 

 Uummatip tillerulunnera 

 Sapigaqarnikkut qattusuunik aniornininneq 

 

Qaqutigoortut (nakorsartittut 10.000-iuppata ataatsimiit qulit missaanniittunit misigineqarsinnaasartut): 

Sapigaqarnermut ersiuteqalerneq ilaatigut aniorneqalerneq (qattusuunik aniornininneq) pullalernerlu. 

Ulorianaateqarsinnaammata nakorsaq oqaluuguk. Kiinnat, siggutit oqqallu pullalerpata inuunermut 

navianarsinnaammat napparsimmavimmut/ambulancimut sianerit. 

 

Maluginiagassat 

Pujortarunnaaruit makkunannga ersiutilimmik pinngitsuuisinnaajunnaarsimanermut 

kingunerluuteqalersinnaavutit: 

 uissannguneq, niaqorlunneq sinissaaleqinerlu 

 qanikkut pullaqisoqalerneq 

Qaqutigut qaqutigorsuarluunniit allanik navianaateqanngitsunik kingunerluuteqartoqarsinnaavoq. Taakku  

paaserusukkukkit nakorsaq nakorsaatilerisorluunniit aperiuk  

 

Kingunerluutinik nalunaaruteqarneq 

Kingunerluuteqaruit matumaniluunniit taaneqanngitsumik kingunerluuteqalissaguit, nakorsaq, 

peqqissaasoq nakorsaatilerisorluunniit attavigisariaqarpat.  

Illit ilaquttatilluunniit kingunerluutit pillugit toqqaannartumik Lægemiddelstyrelsimut ataani 

paasissutissiissutaasut aqqutigalugit aamma nalunaarsinnaavusi  

Lægemiddelstyrelsen, Axel Heides Gade 1, DK-2300 København S Nittartagaq: 
www.meldenbivirkning.dk. E-mail: dkma@dkma.dk 
Kingunerluutinik nalunaaruteqarnikkut nakorsaatip isumannaassusaanut paasissutissanik annertunerusunik 

pissarsinissamut ikiuutissaatit. 

 

 

 

5.SUMIITINNISSAAT 

 

Meeqqat inorsillugit inissinneqassapput.  

Nicorette mattutissiat 25 gradit sinnerlugit kiassusilimmiitinneqassanngillat.  

 

Atorneqarfissaanut killiliussaq puuani allassimasoq qaammat naareersimappat Nicorette 

atorneqassanngillat.  

 

http://www.meldenbivirkning.dk/
mailto:dkma@dkma.dk


Avatangiisit illersorniarlugit Nicorette mattutikut igitassanut nalinginnaarnut ilanngullugit iginneqassapput.  

 

Nakorsaatitukkavit sinneri qanoq pissanerlugit nakorsaataasivik aperiuk. Avatangiisit illersorniarlugit 

nakorsaatit sinnerinik kuuffimmut, anartarfimmut eqqaavimmulluunniit igitseqinak. 

 

Tassanngaannaq tupagulersinnaaneq sillimaffiginiarlugu Nicorette mattutissianik sillimmateqarit.  

 

6. POORTAT IMARTUSSUSAAT PAASISSUTISSALLU ALLAT 

Nicorette makkunannga akoqarpoq: 

Nakorsaatitaa: nikotin 

Akui allat: illersuutaa (polyester), polyester ikaartitigaanngitsoq, polybuten, polyisobutylen (oqitsoq 

akunnattumik oqimaassusilik), silicone, siliceret polyester (anillatinniarneranut iluaqutitaa). 

 

Nicorette mattutissaq ataaseq nikotin-imik 15,75 mg-imik (nal. ak. 16-ini 10 mg timimut isaatitsisartumik), 

23,62 mg (nal.ak 16-ini 15 mg timimut isaatitsisartumik) imal. 39,37 mg-imik (nal.ak.16-ini 25 mg-imik 

timimut isaatitsisartumik)akoqarpoq. 

 

Isikkui poortallu imartussusaat 

Nicorette mattutissaq sisamanik teqeqqoqarpoq akimullu ersingajattuulluni. 

Poortat arfineq marlunnik, 14-inik imal. 28-inik imaqarput. 

 

Annertussutsilli tamakkerlutik pissarsiassaanersut apeqqutaassaaq. 

 

Tunisassiortoq nioquteqarnissamullu akuersissutilik 

Nioquteqarnissamullu akuersissutilik  

McNeil Denmark ApS, Bregnerødvej 133, 3460 Birkerød. 

 

Tunisassiortoq: 

LTS Lohmann Therapie-Systeme AG, Lohmannstrasse 2, D-56626 Andemach, Tyskland 

 

 

 

Paasissutissiissut kingullermik nutarterneqarpoq november 2015 


